	Իրավական ակտի հիմնավորումը

	Կարգավորման ենթակա ոլորտի կամ խնդրի սահմանումը

	Համաշխարհային բանկի աջակցությամբ իրականացվող արդյունաբերական մասշտաբի արևային էներգիայի ծրագրի նախապատրաստման դրամաշնորհի ծրագրի (այսուհետ՝ Ծրագիր) շրջանակներում Գործարքի հարցերով խորհրդատու ԱՎԱԳ Սոլյուշնս ՍՊԸ-ի հետ կնքված պայմանագրի (այսուհետ՝ Պայմանագիր) համաձայն` աշխատանքները պետք է ավարտվեին 2018թ.-ին: Սակայն Պայմանագրում կատարվել է փոփոխություն, որի արդյունքում 2018թ. համար պլանավորված աշխատանքների մի մասը՝ ծրագրի ամփոփման ավարտական հաշվետվությունը և գործարքն ամփոփող ուսումնասիրության ավարտական տարբերակը (որը կհանձնվի ֆինանսական փակումից հետո) տեղափոխվել են 2019թ.:

Համաշխարհային բանկի աջակցությամբ իրականացվող Երկրաջերմային հետախուզական հորատման դրամաշնորհային ծրագրի իրականացման համար 2019թ. պետական բյուջեով նախատեսված Երկրաջերմային հնարավոր էլեկտրակայանի տեխնիկա-տնտեսական իրագործելիության հիմնավորման աշխատանքները 2019թ.-ի ընթացքում չեն իրականացվելու, քանի որ արդյունքները ցույց են տալիս, որ երկրաջերմային կայանը տնտեսապես կենսունակ չի լինի  էլեկտրաէներգիայի մատակարարման այլ տարբերակների համեմատությամբ, որի արդյունքում առաջանում է խնայողություն 60.4 մլն դրամի չափով:
2019թ. Երկրաջերմային հետախուզական հորատման դրամաշնորհային ծրագրի շրջանակներում առաջացած 60.4 մլն  դրամի չափով  խնայողությունից առաջարկվում է կատարել   վերաբաշխում ՝ ավելացնելով Համաշխարհային բանկի աջակցությամբ իրականացվող արդյունաբերական մասշտաբի արևային էներգիայի ծրագրի նախապատրաստման դրամաշնորհի 2019թ. բյուջեով նախատեսված գումարները՝ 32,922.0 հազ. դրամով, որից դրամաշնորհային միջոցների հաշվին՝ 26,337.6 հազ. դրամ, ՀՀ կառավարության համաֆինանսավորման միջոցների հաշվին՝ 6,584.4 հազ. դրամ (27,5 մլն  դրամի տարբերությունը  թողնելով Երկրաջերմային հետախուզական հորատման դրամաշնորհային ծրագրին):

	Առկա իրավիճակը

	Պայմանավորված Ծրագրի ավարտման ժամկետով և, որ Պայմանագրում փոփոխությունը կատարվել է 2018թ. նոյեմբերի 20-ին, Ծրագրի շրջանակներում Պայմանագրով նախատեսված աշխատանքների համար 2019թ. բյուջեով գումար չէր նախատեսվել: Հաշվի առնելով Պայամանագրի փոփոխությունը, համաձայն որի՝ Ծրագրի փակման ամսաթիվը երկարացվել է մինչև 2019թ. հունիսի 30-ը, ինչպես նաև Համաշխարհային բանկի աջակցությամբ իրականացվող Երկրաջերմային հետախուզական հորատման դրամաշնորհային ծրագրի շրջանակներում առաջացող խնայողությունը, առաջարկվում է  փոփոխություններ կատարել Հայաստանի Հանրապետության 2019թ. պետական բյուջեում և Հայաստանի Հանրապետության կառավարության 2018թ. դեկտեմբերի 27-ի № 1515-Ն որոշմամբ հաստատված համապատասխան ցուցանիշներում: Ծրագրի համար 2019թ. բյուջեով նախատեսված գումարներն ավելացնել 32,922.0 հազ. դրամով, որից դրամաշնորհային միջոցների հաշվին՝ 26,337.6 հազ. դրամ, ՀՀ կառավարության համաֆինանսավորման միջոցների հաշվին՝ 6,584.4 հազ. դրամ:

	Կարգավորման նպատակները

	«Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի № 1515-Ն որոշման մեջ փոփոխություններ կատարելու մասին» ՀՀ կառավարության որոշման նախագծի նպատակն է` ՀՀ 2019թ. պետական բյուջեի և ՀՀ  կառավարության 2018թ. դեկտեմբերի 
27-ի № 1515-Ն որոշման ցուցանիշներում փոփոխություններ կատարելով իրականացնել Ծրագրի շրջանակներում կնքված Պայմանագրով նախատեսված պարտավորությունները՝ համաձայն №№ 1, 2, 3 և 4 հավելվածների:

	Ակնկալվող արդյունքը

	Որոշումն ընդունելուց հետո հնարավոր կլինի Ծրագրի շրջանակներում կնքված Պայմանագրով խորհրդատուին իրականացնել նախատեսված վճարումները՝ սահմանված ժամկետներում:

	Ակտի նորմատիվ բնույթի հիմնավորվածությունը

	«Նորմատիվ իրավական ակտերի մասին» ՀՀ օրենքի 34-րդ հոդվածի 2-րդ կետի համաձայն՝ Նորմատիվ իրավական ակտում փոփոխություն կամ լրացում կարող է կատարվել միայն նույն տեսակի և բնույթի նորմատիվ իրավական ակտով:


